
STURIZM TRANSPORT 

INFRATUZILMASINI 
BAHOLASH IMKONIYATLARI 

VA TASHKILIY-IQTISODIY 
MEXANIZMLARINI 

TAKOMILLASHTIRISH 
MUAMMOLARI

Agzamov Shaxboz Akmalovich
Samamarqand iqtisoliyot va servis instituti mustaqil izlanuvchisi

Annotatsiya: Ushbu maqolada Turizm transport infratuzilmasini baholash imkoniyatlari va uni tashkiliy-iqtisodiy mexa-
nizmlarini	takomillashtirish	muammolari	tahlil	etilgan	va	takliflar	ishlab	chiqilgan.

Kalit so‘zlar: turizm, iqtisodiyot, infratuzilma, transport, mexanizm, turist, strategiya, temir yo‘l, samolyot, avtobus, avto-
mobil,	firma,	model.

Abstract: In this article, the possibilities of evaluating the tourism transport infrastructure and the problems of improving 
its organizational and economic mechanisms are analyzed and proposals are developed.

Key words:	tourism,	economy,	infrastructure,	transport,	mechanism,	tourist,	strategy,	railway,	plane,	bus,	car,	firm,	model.

Аннотация:	В	данной	статье	анализируются	возможности	оценки	туристско-транспортной	инфраструктуры	и	про-
блемы	совершенствования	ее	организационно-экономических	механизмов	и	разрабатываются	предложения.

Ключевые	слова:	туризм,	экономика,	инфраструктура,	транспорт,	механизм,	турист,	стратегия,	железная	дорога,	
самолет,	автобус,	автомобиль,	фирма,	модель.

K I R I S H
Jahonda turizm xizmatlari sohasining holati va rivojlanish tendensiyalarini chuqur tahlil qilish, uning yutuqli 

va kamchilik jihatlarini aniqlash asosida sohaning istiqboldagi imkoniyatlarini belgilash, uning aholi turmush 
farovonligini oshirishdagi rolini kuchaytirish hamda boshqa tarmoq va sohalar bilan o‘zaro ta’sirini baholash 
hamda kabi yo‘nalishlardagi tadqiqotlar ustuvor darajada bajarilmoqda. Amalga oshirilayotgan tadqiqotlar 
tarkibida turizm sohasini jadal sur’atlar bilan rivojlantirishda transport vositalari muhim o‘rin egallaydi va ularga 
nisbatan ilmiy tadqiqotlarda alohida ahamiyat qaratilmoqda.

M U A M M O N I N G  O ‘ R G A N I L G A N L I K  D A R A J A S I
Turizm sohasini transport infratuzilmasini baholash imkoniyatlari hamda uning tashkiliy-iqtisodiy mexanizm-

larini takomillashtirish muammolari T. D. Burmenko [1], M. A. Vaxrushina, V. P. Bichkov [2], D. A. Dubrovskiy [3], 
V. Ye. Ribalkin [4], M. E. Nemolyayeva [5], kabi mustaqil davlatlar hamdo‘stligi davlatlari iqtisodchi olimlari 
tomonidan	atroflicha	o‘rganilgan.

Mustaqillik yillarida mamlakatimiz olimlari tomonidan ham ushbu soha bo‘yicha qator ilmiy izlanishlar olib 
borildi. Turizm sohasi muammolari bo‘yicha N. Tuxliyev [6], M. M. Muxammedov [7], I. S. Tuxliyev, M. Q. Par-
dayev [8], B. Sh. Safarov [9], O. X. Xamidovlar [10] ning ishlarida tadqiq qilingan, ammo mazkur ilmiy ishlarda 
turizm transport infratuzilmasi imkoniyatlarini baholash, tashkiliy-iqtisodiy mexanizmlarini takomillashtirish 
muammolari, transport xizmatlari ko‘rsatishga ta’sir etuvchi omillar tahlili va uning istiqbollari yetarlicha o‘z 
aksini topmagan. Bu holat esa mazkur sohada chuqur ilmiy izlanishlar olib borish zarurligini taqozo etmoqda.

T A H L I L  V A  N A T I J A L A R
Turizm infratuzilmasining yana bir asosiy vositalaridan biri transport tarmog‘i hisoblanadi. 2020-yil 1-yanvar 

holatiga ko‘ra respublikamizda transport sohasida qariyb 15360ta turli mulkchilik shakldagi korxona va tashkilo-
tlar faoliyat olib borayotgan bo‘lib, o‘tgan yil-ning shu davriga nisbatan ularning soni 2030 taga, o‘sish 15,2% ni 
tashkil etgan [1].

Transport tarmog‘i davlatning qon tomiri sifatida qaraladi. “Buyuk Ipak yo‘li”ning qayta tiklash bo‘yicha 
Xitoy hukumati ilgari surayotgan loyihasiga asosan qaraydigan bo‘lsak, O‘zbekiston bu yo‘lning quruqlikdan 
o‘tuvchi qismining Yevropadan Osiyoga olib keladigan eng qisqa transport koridori markazida joylashgan. Bu 
o‘z navbatida O‘zbekistonga G‘arb va Sharq o‘rtasidagi chorrahasida joylashgani uchun, Yeroosiyo qit’asining 
Sharqi va G‘arbini bog‘lab turuvchi xavfsiz transport aloqalarini amalga oshirish imkoniyatini ochib beradi.

O‘zbekiston ayni paytda turistlarga xizmat ko‘rsatish uchun dengiz transportidan tashqari, barcha zamonaviy 
transport turlariga ega. Respublikamizda temir yo‘llar va avtomobil yo‘llar tarmog‘i, xalqaro aeroportlar yetarli 
darajada tarnsport infratuzilmasiga ega.

Turizm transport infratuzilmasining imkoniyatlarini baholash uchun turistlarga respublikamizda transport 
xizmati ko‘rsatish bo‘yicha taqqoslama kuzatish orqali reyting tuzib chiqish lozimligi aniqlandi. Ma’lumotlar aso-
sida (1-jadval) har bir ko‘rsatkich bo‘yicha 10 balli baholash tizimi bo‘yicha belgilab olindi. Taqqoslama ma’lu-
motlar asosida harakat xavsizligi bo‘yicha temir yo‘l 8 ball, samolyotlar 7 ball bilan yuqori ko‘rsatkichga ega, 
shunga mos ravishda tezlik bo‘yicha yengil avtomabillar 8 ball, samolyotlar 10 ball, turistlar ommaviy foydalan-
ishi bo‘yicha yengil avtomabillar 8 ball, samolyotlar 9 ball, turistlar hohishi bo‘yicha yo‘llarda to‘xtash imkoniyati 
bo‘yicha yengil avtomabillar 10 ball, avtobuslar 8 ball, sig‘imi bo‘yicha temir yo‘l vositalari 9 ball, samolyotlar 
10 ball, shinamlik darajasi bo‘yicha temir yo‘l 8 ball, samolyotlar 9 balli ko‘rsatkichlarga ega bo‘ldi.

Yuqoridagi tahlilar natijasi bo‘yicha O‘zbekistonda turistlar uchun eng qulay va omolashgan transport vosi-
talari ichida samolyotlar 54 ball, yengil avtomabillar 41 ball, temir yo‘l 40 ball, avtobuslar 38 ball ko‘rsatkichga 
ega bo‘ldi. Budan ko‘rinib turibdiki turistlarga xizmat ko‘rsatishda havo transporti ustivorlikka ega ekan.

1-jadval: Turizm sohasiga xizmat ko‘rsatuvchi transport vositalarining taqqoslama reytingi1 (baholash me’zoni 
har bir ko‘rsatkich bo‘yicha 10 ball)

Baholash me’zonlari
Transport vositalarining turlari

Temiryo‘l vositalari Avtobuslar Yengil avtomobillar Samolyotlar
Harakat xavfsizligi 8 4 3 7
Sayohat qiymati 2 3 4 8
Tezlik 6 6 8 10
Ommaviylik 6 7 8 9
Turist xohishi bo‘yicha yo‘lda to‘xtash 
imkoniyati 1 8 10 1

Sig‘imi 9 4 1 10
Shinamlik darajasi 8 6 7 9
Ko‘rsatkichlar bo‘yicha jami ballar 40 38 41 54

Shuning uchun havo transportini rivojlantirishga alohida e’tiborni qaratishimiz lozimdir. Bugungi kunda res-
publikamiz transport infratuzilmasining eng katta tarmoqlaridan biri “Uzbekistan airways”dir. “Uzbekistan air-
ways” tomonidan muntazam ravishda dunyoning 40dan ortiq shaharlariga, Yevropa va Osiyo mamlakatlariga, 
Amerika va Yaponiyaniga muntazam ravishda parvozlarni amalga oshirib kelmoqda.

Respublikamizda	 xalqaro	 standartlarga	 muvofiq	 11	 aeroport	 (Toshkent,	 Nukus,	 Samarqand,	 Buxoro,	
Urganch, Termiz, Qarshi, Namangan, Andijon, Farg‘ona va Navoiy shaharlarida) modernizatsiya qilinmoqda.

Hozirgi	 kunda	uzoq	xorijlik	 turistlarning	mamlakatimizga	 tashrifi	deyarli	 100%	havo	kemalarida	amalga	
oshirilmoqda. Shuning uchun turistlarga qulay sharoitlar yaratish va sifatli xizmat ko‘rsatish maqsadida havo 
kemalarimiz parki “Boeing-757-200”, “Boeing-767”, ”Boeing 767-300 ER”, “Boeing 787-8 Dreanliner”, “Air-
bus-A310”, “Airbus-A320-200” kabi zamonaviy samolyotlar bilan to‘ldirildi. Lekin, shunga qaramasdan bugungi 
kunda yo‘lovchilar va turistlar talabiga respublikamiz havo transporti infratuzilmasi javob bera olmay qoldi. Bu 
kabi muammolarni bartaraf etish maqsadida so‘nggi yillarda hukumatimiz tamonidan havo transportini rivo-
jlantirish maqsadida bir qator islohotlar amalga oshirilmoqda. Respublikamizda 2019 yildan xalqaro tajribalar 
asosida “Ochiq osmon” tartibi joriy qilish bo‘yicha ishlar boshlandi. Buning dastlaki natijalari sifatida, 2019-
yil 11-martdan boshlab, loukoster asosida haftasiga yetti marta Birlashgan Arab Amirligining “Flydubay” avia-

1 Tadqiqotchi tomonidan O‘zbekistonda turistlarga xizmat ko‘rsatadigan transport vositalarining taqqoslama reytingi tuzib chiqildi.

Skompaniyasi O‘zbekistonga parvozlarini boshladi. Shu singari, 2019-yil 16-iyuldan Toshkent-Tibilisi-Toshkent 

yangi reysi ochildi. Aviabiletlarni “E-ticet” sistemasi orqali sotib olish va on-line mobil ilovasi orqali bronlashtirish 
imkoniyati paydo bo‘ldi.

Mavjud muammolar va ularning yechimi yuzasidan takliflar
Yuqoridagi ishlarni amalga oshirilishiga qaramasdan, ohirgi 5 yil mobaynida O‘zbekiston Respublikasida 

ichki turistik sayohatlar ulushi xalqaro sayyohatlar soniga nisbatan o‘rtacha 70 foizdan oshmaganini ko‘rishimiz 
mumkin Ctatistik raqamlarni tahlil qiladigan bo‘lsak, 2022-yildagi ichki turistik sayohatlar soni 2021-yilga nis-
batan 1,97 baraborga oshgan bo‘lsa, xalqaro turistik sayohatlar soni 2,78 barobarga oshganligini ko‘rishimiz 
mumkin. Bu esa, xalqaro turizmning o‘sish sur’atlari ichki turizmga nisbatan yuqori ekanligini anglatadi.

O‘zbekiston Respublikasi turizm transport infratuzilmasini yanada rivojlantirishiga salbiy ta’sir ko‘rsa-
tayotgan bir nechta omillar mavjud.

Birinchidan, turizm transport infratuzilmasida turizm marketingi va reklama xizmatlari yetarli darajada yo‘lga 
qo‘yilmagan. Oxirgi yillarda O‘zbekistonning turizm imkoniyatlari turli tillarda xorijiy davlatlarning mashhur nashr-
larida faol yoritilmoqda, biroq mahalliy aholi uchun O‘zbekistonning jozibador turistik manzillari va sayohatlarni 
tashkil etuvchilar, komfort transport xizmati to‘g‘risida ma’lumot beruvchi nashrlar yetarli emas. Ya’ni, mahalliy 
aholining aksariyat qismi hududlarning qaysi hududida qanday turdagi turistik mahsulotlar borligi to‘g‘risidagi 
ma’lumotlarga ega emas.

2022-yil yakuniga qadar respublikaning turistik resurslari hamda turistik industriya obyektlari to‘g‘risida 
xabardor qilish, shuningdek turistik bozorlarda turistik mahsulotlarni targ‘ib qilish bo‘yicha faoliyatni amalga 
oshiruvchi 151 ta turistik axborot markazlari tashkil etilgan bo‘lib, ularning aksariyati mahalliy aholi uchun qulay 
bo‘lmagan (kiruvchi turistlar uchun qulay) manzillarda – davlat chegara punktlari, aeroportlarning ichki qismi, 
turizm maskanlari yoki ziyoratgohlarda joylashgan.

Ikkinchidan, mahalliy aholiga ko‘rsatilayotgan ichki turizm logistika xizmatlarining noqulayligi va qimmat 
ekanligi , transport infratuzilmasini takomillashmaganligi. So‘ngi 2 yilda Urganch Farg‘ona-Urganch, Samarqand- 
Namangan-Samarqand hamda Andijon-XivaAndijon yo‘nalishlari bo‘yicha doimiy temir yo‘l qatnovlari hamda 
Xiva-Buxoro va Buxoro-Termiz avtobus qatnovlari yo‘lga qo‘yildi.

Biroq mavjud aviareys va temir yo‘l chiptalarini xarid qilishda katta navbatlar yuzaga kelmoqda. Ayrim avia 
va temir yo‘l yo‘nalishlarida o‘rinlar 5 kundan 10 kungacha oldindan band qilinganligiga guvoh bo‘layapmiz. Bu 
esa, ko‘rsatilayotgan transport xizmatlari hajmi talabga nisbatan yetarli emasligini ko‘rsatadi.

Shuningdek, aksariyat aviaqatnovlar Toshkent shahri bilan bog‘langan bo‘lib, ayrim hududlarni bog‘lovchi 
aviaqatnovlar, to‘g‘ridan to‘g‘ri temir yo‘l va avtobus qatnovlari mavjud emas. Masalan, Qoraqalpog‘iston Res-
publikasi va Xorazm viloyati fuqarolari uchun uzoq masofada joylashgan Surxondaryo viloyatiga (Nukus-Termiz 
– 989 km, Urganch- Termiz – 866 km) yoki Qoraqalpog‘iston Respulibkasini Farg‘ona vodiysi viloyatlarini bilan 
to‘g‘ridan to‘g‘ri bog‘lovchi avia, temir yo‘l va avtobus qatnovlari yo‘lga qo‘yilmagan Shu bilan birga transport 
qatnovlarining aksariyati hududlarning turizm markazlari yoki shaharlariga emas, balki ma’muriy markazlariga 
yo‘naltirilgan. Masalan, Qashqadaryo viloyatida transport qatnovlari asosan Qarshi shahriga amalga oshiriladi, 
ammo viloyatning asosiy turistik shahri Shahrisabz shahrigacha to‘g‘ridan to‘g‘ri qatnovlar mavjud emas.

Hududlararo transport qatnovlarining yo‘qligi bir vaqtning o‘zida bir nechta hududlar bo‘ylab ichki turistik 
sayohatni amalga oshiruvchilar uchun noqulayliklarni yuzaga keltiradi. Bu esa ichki turistlarni mamlakat hudud-
lari bo‘ylab turizm sayohatlarini amalga oshirish davrini qisqa vaqt davom etishiga, shuningdek turistlarning 
ichki turizm xizmatlaridan foydalanish doirasini cheklanishiga sabab bo‘lmoqda.

Yuqoridan sanab o‘tilgan kamchilik va muammolarni hal qilish uchun quyidagilarni taklif qilamiz:

● o‘zbek, rus va qoraqalpoq tillarida O‘zbekistonning turizm transport xizmatlari imkoniyatlarini targ‘ib 
qiluvchi maxsus nashrlar tayyorlash, ushbu nashrlarni barcha turdagi faoliyat yurituvchi subyektlarga 
bepul yetkazish hamda ushbu subyektlarda turizm burchaklarini tashkil etish choralarini ko‘rish;

● aholi gavjum joylarida (bozorlar, yirik savdo markazlari va hokazo) doimiy faoliyat yurituvchi hamda 
aholi ko‘p qatnashuvchi bayram tadbirlari o‘tkaziladigan joylarda turizm transport xizmatlari ko‘chma 
turistik axborot markazlari faoliyatini yo‘lga qo‘yish;

● turizm sohasidagi yaratilgan dasturiy ta’minotlarni yanada rivojlantirish va yangi innovatsion biznes 
g‘oyalarni, shu jumladan birinchi navbatda ichki turistlar uchun qulayliklar yaratishga yo‘naltirilgan das-
turiy ta’minotlarini yaratish xizmatlarini qisman subsidiyalash;

● erkin sayyohlarga qulaylik yaratish, turistlarning belgilangan turizm manzillariga qulay, xavfsiz hamda 
yuqori sifatli servis ko‘rsatilgan holda yetib borishlariga xizmat qiluvchi transport infratuzilmasiga ega, 
turistik	 firmalarning	avtobuslari,	mikroavtobus	va	yengil	 avtomashinalari	 doimiy	 jalb	etiluvchi	 hamda	
ularni	belgilangan	qat’iy	grafik	asosida	harakatlanishini	 ta’minlovchi	 turistik	bekatlar	 faoliyatini	yo‘lga	
qo‘yish kabi choralarni amalga oshirish lozim bo‘ladi.

X U L O S A
Xulosa o‘rnida aytadigan bo‘lsak, O‘zbekiston Respublikasida tarnsport infratuzilmasini rivojlantirish uchun 

birinchi navbatda aholiga respublika hududlarining turistik imkoniyatlari haqida tasavvurni paydo qilish, inno-
vatsion texnologiyalar, investitsiyalash lozim. Shuningdek, ichki jamoaviy turizmni va mustaqil turizmni tashkil 
etish uchun qulay axborot-kommunikatsiya va tashkiliy-iqtisodiy hihatdan takomillashgan transport infratuzilma 
muhitini shakllantirish muhim hisoblanadi. Shu bilan birgalikda turizm tarnsport infratuzilmasi tarmoqlari bir-biri 
bilan	muvofiq	holda	rivojlanishib,	respublikamiz	iqtisodiyotining	kompleks	rivojlanishi	va	shakllanishida	o‘ziga	
xos o‘rin tutmog‘i zarur. Respublika iqtisodiyotining shakllanishida boshqa tarmoqlar singari turizm ham yagona 
modelga bog‘lanishi kerak va yaxlit sistema kabi ishlashi kerak.

